
Sustegn per la plazza aviatica da Samedan
(cc) La cumissiun dal cussegl grond
per economia e taxas ha predeliberà
lamissiva da la regenza tar la garanzia
e tar la nova organisaziun da la plazza
aviatica regiunala da Samedan e su-
stegna unanimamain las propostas da
la regenza. Il cussegl grond vegn a
tractar la fatschenta en la sessiun da
favrer 2013. Cun la missiva dals 22
d’october 2012 suttametta la regenza al
cussegl grond ils bains immobigliars dal
chantun ch’èn situads en il perimeter
PSIA (= plan secturial «infrastructura da
l’aviatica») da la plazza aviatica regiunala
da Samedan e propona d’als transferir da
la facultad da finanzas a la facultad ad-
ministrativa per als pudair alura metter a
disposiziun gratuitamain en il dretg da
construcziun durant 40 onns ad ina so-
cietad d’infrastructura da dretg public
autonoma dal circul da l’Engiadin’Ota.
En il rom da la nova organisaziun da la
plazza aviatica regiunala da Samedan
vegn questa societad ad affittar ils stabi-
liments d’infrastructura ad ina gestiuna-
ria privata da la plazza aviatica (Engadin
Airport SA). Sut la direcziun dal presi-
dent da la cumissiun Roger Vetsch ha la
cumissiun dal cussegl grond per econo-
mia e taxas (CET) predeliberà il project
per mauns dal cussegl grond. A la sesida

è er sa participà il cusseglier guvernativ
Mario Cavigelli.

La cumissiun è sa laschada declerar il

nov model d’organisaziun e las relaziuns
giuridicas. Ella renconuscha la necessi-
tad da far quest pass. Suenter che las cun-

diziuns generalas sin la plazza aviatica da
Samedan èn sa midadas pertutgant il
sectur dal dretg aviatic durant ils ultims

onns, pervia da las cundiziuns da l’Uffizi
federal d’aviatica civila (Ufac), n’è la ge-
stiunaria actuala, ch’è er en possess dals
stabiliments d’infrastructura, betg pli en
cas da realisar ils meds finanzials ch’èn
necessaris per l’infrastructura da la plazza
aviatica. Da quai è ussa resultà il nov mo-
del d’organisaziun che separa ils stabili-
ments d’infrastructura giuridicamain ed
organisatoricamain da la gestiunaria da
la plazza aviatica. L’obligaziun ch’ina or-
ganisaziun da dretg public mettia a dis-
posiziun l’infrastructura duai garantir
che l’Engiadin’Ota vegn colliada cun il
traffic aviatic durablamain e per gronda
part independentamain da l’andament
da las fatschentas da la gestiunaria pri-
vata. Grazia al nov model po a medem
temp il maun public influenzar pli fitg il
svilup giavischà da la plazza aviatica.

Sin fundament da l’impurtanza da la
plazza aviatica da Samedan che sa chatta
entamez ina da las destinaziuns turisticas
las pli grondas e che demussa ina da las
valurisaziuns las pli grondas da la Svizra
recumonda la cumissiun per economia e
taxas al cussegl grond unanimamain
d’acceptar il project e da consentir a las
propostas da la regenza. Il cussegl grond
vegn a tractar la fatschenta en la sessiun
da favrer 2013.

La cumissiun dal cussegl grond ha predeliberà la missiva da la regenza tar la garanzia e tar la nova organisaziun da la plazza aviatica
regiunala da Samedan. FOTO R. CANAL

Giodair il sport da golf eir d’inviern
Turniers da golf a Tarasp e Vulpera

DA BENEDICT STECHER / ANR

■ Fingià daspö 18 ons spordscha il
Club da golf Tarasp/Vulpera la pussi-
biltà da giovar a golf aint illa naiv. L’ul-
tima fin d’eivna han gnü lö trais tur-
niers da golf sülla pista cun nouv fou-
ras intuorn il Chastè daTarasp.Cur cha
our da «Greens» dvaintan «Whites», cur
chi’s giova cun ballinas da culur invezza
dad albas, lura as discuorra da golf d’in-
viern. Davo cha’ls turniers da golf sün
naiv in Engiadin’Ota sun a fin han gnü
lö als 18, 19 e 20 da schner ils turniers a
Tarasp/Vulpera. La pista es gnüda prepa-
rada al pè dal Chastè da Tarasp, ella cu-
mainza sper il Lai da Tarasp. Grazcha ad
üna gronda lavur dals organisatuors dis-
puona Tarasp/Vulpera d’üna pista da
golf chi’d es averta tuot inviern ed ils tur-
niers sun bain occupats. Las pistas tanter
ils «Whites» sun fattas cun üna maschina
da far pista. Ils «Whites» svessa ston gnir
fats a man. Davo mincha naiv ston quists
«Whites» gnir rumits. Sch’inchün vain
aint avant cha la naiv frais-cha es allon-
tanada es il «White» ruinà. Las giovadras

e’ls giovaders da golf, indigens e giasts,
giodan d’avair la pussibiltà da pudair gio-
var eir d’inviern lur sport predilet.

Daspö 18 ons pista golf sün naiv
Erich Jäger da Vulpera es ün dals piu-
niers dal golf d’inviern ed es eir pro’ls
turniers da la partida. Daspö 18 ons pla-
nisescha e construischa Jäger cun seis
agüdonts ed impiegats la pista da golf
d’inviern cun gronda premura cumbi-
nada cun blera lavur. L’ultima fin d’ei-
vna han gnü lö trais turniers da golf, ün
da quels es stat la dumengia il turnier
sün naiv Tarap/Vulpera. La finischiun
dal turniers da golf sün naiv a Vulpera
e Tarasp es lura il «Villa Maria-Cup» als
27 da schner 2013. Pro’ls turniers nu’s
tratta be da giovar a golf sün naiv e neir
la rangaziun nun es il plü important:
Quels inscunters sun eir cumbinats cun
star insembel da cumpagnia cun oters
chi han l’istessa paschiun e giodair üna
buna tschaina cun ün bun magöl vin. Il
turnier dals 20 da schner a Tarasp ed il
turnier da Silvaplana dombran insem-
bel pella Coppa Engiadina.

Davo mincha «White» ston gnir notats il cuolps chi s’ha dovrà. FOTOS B. STECHER

I voul üna buna mera.

Il prüm cloc es fich decisiv per avair success. Davo la terza foura es pronta ünamarenda.

Erich Jäger insembel culla directura dal
Club Robinson Jutta Zimmermann.

